
Lakshmivishnukrita Shiva Dhyana Stuti

లక్ష్మీవిష్ణూకృత  శివధ్యానస్తుతిః

(శివరహస్యాన్తర్గతే  సదాశివాఖ్యే)
అథ ధ్యానమ్
ధ్యాయేన్నిత్యం మహాదేవం సామ్బం చన్ద్రకలాధరమ్  ।
మృగటఙ్కధరం సౌమ్యం లోచనత్రయభూషితమ్  ॥ ౧॥
నీలకణ్ఠం  విరూపాక్షం రత్నసిహ్మాసనస్థితమ్  ।
ఫుల్లకల్హారమాలాఙ్కం   దివ్యపీతామ్బరావృతమ్ ॥౨॥
అనల్పరత్నాకల్పేన శోభమానం మహత్తరమ్ ।
స్వహృదుత్ఫుల్లపద్మస్థమేవం   ధ్యాయన్త్స శఙ్కరమ్ ॥ ౩॥
అథ స్తుతిః
సోమాస్కన్ద విభో త్వదీయవిమలం రూపం సుధాంశుస్ఫుర-
జ్జూటాహిస్ఫుటమౌలికాఞ్చితమణిస్ఫారాఙ్గరాగోద్ధతమ్    ।
త్ర్యక్షం  సౌమ్యసుధాంశుకాన్తివిలసత్తిర్యక్త్రిపుణ్డ్రాఙ్కితం 
వీక్షేఽక్షాదివిదూరగం తవ విభో వక్త్రం  కటాక్షోదయమ్ ॥ ౪॥
త్వత్పాదాబ్జమరన్దసున్దరమహావీచీస్ఫురన్మౌలయో  
వృన్దారద్యుతివృన్దవన్దితమహానన్దామ్బుధారాస్పదమ్     ।
ధ్యాయం ధ్యాయముపాస్మహే తవ మహాపాపౌఘభిత్కేవలం
యుక్త్యా కిం మమ సామ్ప్రతం తవ విభో భక్తిం హియాచే సదా ॥ ౫॥
శ్రీ బిల్మినే కవచినే వరసోమధామ
సామిప్రకామశిరసే  మమ దుఃఖహన్త్రే ।
పాత్రే సమస్తసురతావనదీక్షితాయ
వల్మీకమధ్యవిలయాయ నమః శివాయ ॥౬॥
గౌరీవిలాసముఖపఙ్కజసానునేత్ర -
ప్రోద్యత్ప్రభాధవలితాయ  మహేశ్వరాయ ।
ప్రోద్యత్సుధాంశుచయవార్ధితరఙ్గ   రిఙ్ఖ -

ద్గఙ్గాతరఙ్గకలితేన్దుజటాలకాయ     ॥ ౭॥
ఉద్దణ్డచణ్డకరధారితమేరుమధ్య   -
కోదణ్డకాయ  సతతం హరశఙ్కరాయ ।
వాఞ్ఛీ(ఞ్ఛే)శ తుచ్ఛఫలదేషు న మే స్పృహా స్యాత్
పుచ్ఛం త్వమేవ శ్రుతిమౌలిగిరాం  సదైవ  ।
ఇచ్ఛా భవేత్తవ పదే మమ భక్తిభావ-
స్త్వచ్ఛాసనం కలయతో మమ కిం హి భోగైః  ॥౮॥
॥ ఇతి శివరహస్యాన్తర్గతే  లక్ష్మీవిష్ణూకృత  శివధ్యానస్తుతిః సమ్పూర్ణా ॥
-॥ శ్రీశివరహస్యమ్  । సదాశివాఖ్యః నవమాంశః । అధ్యాయః ౨౨ ।వావృత్తశ్లోకాః  ॥
- .. shrIshivarahasyam . sadAshivAkhyaH navamAMshaH . adhyAyaH 22 .

vAvRRittashlokAH ..

Notes:

Lakṣmī లక్ష్మీ and Viṣṇu విష్ణు worship and eulogize Śiva శివ. The place where they stayed
and conducted the worship came to be known as Kamalālaya కమలాలయ, and Śiva శివ
came to be known as Valmīkeshvara వల్మీకేశ్వర.
The word dhyAyannAste has been modified to dhyAyennityaM for the ease of reading this

as a standalone composition. The Śloka-s have been renumbered for benefit of the reader(s).

